
Kenomi kine mochihchiwa distritación electora itech Mexihko. 

Tech Mexihko nochteh tlakah kinixpehpenah nintekiwah iwan ninteixpantihkawa 

itechkopa voto. Nin tlachiwalistli kinextia totlalpa onka democracia tlan exkan 

moxehxelowa, kemi Poder Ejecutivo, Poder Legislativo iwa Poder Judicial. Kan 

Poder Legislativo monohnotsa iwa mochihchiwa nochi itlanawatilwa totlalnantsi; 

non nechikol moololowah diputados iwan senadores. N diputados yehwameh 

kinextiliah toaltepe iixpa Congreso de la Unión iwa ninteh tlakah kada yei xiwitl 

oksepa moixpehpenaske. 

Itech se democracia kenomi iaxka Mexihko, ninvoto nochteh tlakah san inewia 

ipatiuh. Yika, ihkuak moixpehpenaske ninteh diputados totlalpa moxehxelos ihko 

kuale nochteh tlaixpehpenaske, non tlalmeh tlan moxehxelos moneki ma kipia 

sayuhki tlakah. Ihko sehse diputado wel kinnextilis nochteh mexihkatlakah. Non 

tlalmeh tlan moxehxelos nintoka distritos electorales, welis sekin weyi wan 

okseki amo ihko, yeseh nochi tlale  moneki kipias sayuhki tlakah.  

N Constitución Política de los Estados Unidos Mexicanos kihtowa ika nochi 

totlaltsi moxehxelowa ika 300 distritos, iwa itech sehse non distrito 

moixpehpenas se diputado federal. Noiwa, n Constitución Política iaxka sehse 

estado kihtowa keskin diputados locales tlan “mayoría absoluta” onyeske itechpa 

nonteh distritos electorales. 

¿Tlan kihtosneki distrito electoral? 

Se distrito electoral kihtosneki se tlale tlan moxehxelos ihko iihtik sansekah 

mokawaske n tlakah itech nochi totlalsin iwa itech sehse toestado, ihko ok achi 

kuale tikinixpehpenaske n diputados tlan mayoría relativa iwa ihko sehse 

diputado tlan tikixpehpenaske kinixnextilis sayuhki tlakah. 

¿Tlan kihtosneki distritación electoral? 

Kihtosneki se tekitl tlan kichiwa Instituto Nacional Electoral (INE), ihko momatis 

kenomi mokawas intlalxelol distritos electorales itech nochi totlaltsi iwa itech 

sehse estado.    

¿Kenomi kine techpalewis? 

Ika non tlalxelolmeh kuale moxehxeloske in tlakah itech sehse distrito electoral, 

ihko ika político kuale techixnextiliske tinochteh itech nochi totlalnantsi, noiwa 

ihko sansekah mopowas tovoto tlan inewia ipatiuh ihkuak titlaixpehnepaske. 

¿Tleka moneki n distritación electoral? 

N distritación moneki mochiwas impa momostla mopatla n altepemeh. Momostla 

sekimeh tlakah ye oneskeh wan oksekimeh ye omomikilihke, oksekimeh ye 

oksekan chanteh, yika xixiuhtika sekin distritos kinpia ok achi miyakeh tlakah 

iwan oksekin amo ijko, iwa yika itech n distritos electorales amo noihtokeh n 

tlakah. Yika moneki xixiuhtika moitas kox noihtok n distritos electorales noso se 

kinpia miyakeh tlakah iwa okse amo ihko.  

¿Kenomi kine mochihchiwas n distritación? 

Ihkuak mochihchiwas n distritos electorales moneki moitas ma san noihtokeh 

tlakah kinpiaske, iihtik non distritos ma mokawaske nochi ialtepewa n municipio, 

ineska non distritos moneki ma moita kenomi se kuahkualtsi tlale tlan iihtik kuale 

monohnotsaske ninchanehkawa, ma mopowa nochi atlauhtle iwan weytepemeh 

noiwa ma sansekan mokawaske n masewalmeh tlan chanteh itech se municipio 

ihko kuale mopalewiske wan kuale sentekitiske itechpa política. 

                                         

¿Keman iwa kenomi mochihchiwas? 

Itech xiwitl 2016 iwa 2017 n INE kichihchiwas n distritación itech nochi totlalnantsi 

noiwa kichihchiwas itech sekimeh estados kenomi Baja California Sur, 

Campeche, Colima, Chiapas, Ciudad de México, Guanajuato, Guerrero, Jalisco, 

México, Michoacán, Morelos, Nuevo León, Querétaro, San Luis Potosí, Sonora, 

Tabasco iwa Yucatán.  

Itech sehse estado mochihchiwas nesentlalistli kan INE kinextis itekiuh itechpa 

distritación electoral nixpan ninolochwa wan ninnechikolwa n masewalmeh, 

ninteixpantihkawa partidos políticos, nintekiwah estados wan municipios, nixpan 

diputados locales, nixpan tlanawatihkawah electorales locales noiwan nixpan 

nochteh tlakah n altepechanehke. 

Ihkuak kichiwas non tekitl itechpa distritación kan onkateh masewalaltepemeh, 

n INE kichiwas se tlahtlanilistli tlan itoka Consulta a los Pueblos y Comunidades 

Indígenas ihko kuale kimatis tlan tlanemiliah n tlakah wan kenomi mokawas 

sehse altepetl iihtik n distrito electoral, noiwa ika non tekitl momatis kan mokawas 

cabecera distrital tlan tlanawatis itech sehse ialtepewah. 

¿Akin wel tekitis itech non tekitl?  

Itech non foro informativo noso nechikolistli wel yetoske ninteixpantihkawah 

partidos políticos, nintekiwah estatales wan municipales, non diputados locales, 

non nintlanawatihkawah electorales locales wan federales, n masewalaltepemeh 

wan nochteh tlacah tlan kinekiske yaske. 

¿Keman wan kenomi mochiwas non tlahtlanilistli? 

Iwan non foros ciudadanos, noiwan mochiwas oksekin nechikolistli kan 

tenawatiske, non kichiwaske iwan nintekiwah tlan kinixnextiah n 

masewalaltepemeh itech sehse estado. Itech non nechikolistli kihtoske kenomi 

moxehxeloske n masewalaltepemeh nihtik n distritos electorales iwa kinmakaske 

n tlakah nochi tenawatile ihko kuale kihtoske tlan moyehyekowah itechpa non 

tekitl tlan kineki kichiwaske n tekiwah electoral. 

Satepa n tekiwah tlan kinixnextiah n masewalaltepemeh kiilwiske n INE tlan 

okitahke, non kichiwaske itechkopa nechikolistli tlan locales iwa distritales itech 

sehse estado. Ihkuak tlamis non tekitl itechpa distritación electoral ika non 

tlahtlanilistli itech masewalaltepemeh, n INE tenawatis iwa kihtos kenomi 

omokahki n yankuik distritación electoral local iwa satepa noiwa mochiwas non 

tekitl iwa ihko momatis kenomi mokawas n yankuik distritación federal. 

Ika kuale kisas n tlahtlanilistli tlan itoka Consulta a los Pueblos y Comunidades 

Indígenas, n INE kipias itlapalewilis Instituto Nacional de Lenguas Indígenas 

(INALI), noiwa kipalewis n Comisión Nacional para el Desarrollo de los Pueblos 

Indígenas (CDI). 

¿Akin tekitis itech non tlahtlanilistli? 

N masewalaltepemeh intechkopa nintekiwah tlan kinixnextiah.  

¡Xiktemo tenawatile! ika totekiuh Mexihko ok achi weyi, ¡Ximonechiko!   

 


